
Аннотация. 2020-йилда COVID -19 пандемиясининг бошланиши ва шу 

муносабат билан эпидемияга қарши чора-тадбирларнинг жорий этилиши 

муносабати билан мисли кўрилмаган ҳолат юзага келди. Бугунги кунга қадар 

ушбу чора-тадбирлар бошқа юқумли касалликлар, шу жумладан салмонеллёз 

патогенларининг тарқалишига қандай таъсир қилиши мумкинлиги ҳақидаги 

савол ўрганилмаган. 

 

Мақсад. Тошкент шаҳрида COVID -19 пандемияси даврида эпидемияга 

қарши чора-тадбирларнинг Сальмонеллёз билан касалланишнинг эпидемик 

жараёнига таъсири баҳолаш. 

Сальмонеллёз билан касалланишнинг эпидемик жараёнининг 

интенсивлиги, динамикаси ва таркибини баҳолаш учун Тошкент шаҳар 

Санитария-эпидемиологик осойишталик ва жамоат саломатлиги 

Бошқармасининг сальмонеллёз касаллиги билан касалланиши бўйича 1991-

2020 йиллардаги расмий ҳисоботлари таҳлил қилинди.  

Натижалар. Салмонеллёз билан касалланиш Тошкент шаҳрида2020 

йилда олдинги 2 йилга нисбатан сезиларли даражада паст бўлди ва 100 минг 

аҳолига 7,2; 2019 йилда 25,2;  2018 йилларда – 15,1 ни ташкил этди. 1995 

йилдан 2020 йилгача салмонеллёз билан касалланишни таҳлил қилганда, 2020 

йилда касалланиш кўрсаткичи сўнгги 25 йилдаги энг паст кўрсаткич 

бўлганлиги ва кўп йиллик динамикадаги ўртача кўрсаткичдан 22% га пастлиги 

аниқланди. 2020 йилда нафақат Тошкент шаҳрида умуман олганда, 

Ўзбекистонда салмонеллёз билан касалланишнинг пасайиши қайд этилди. 

2019 йилга нисбатан у 3 бараварга камайди ва 100 минг аҳолига 7,2 ни ташкил 

этди. 2020-йилда салмонеллёз билан касалланишнинг йиллик динамикасида 

ўзгаришлар рўй берди: унинг мавсумий кўтарилиши кузги даврга (сентябр-

октябр) тўғри келиб, 2020-йилда 2018 ва 2019-йиллардаги баҳорги даврда 

кузатилган характерли мавсумий ўсиш кузатилмади, бунга 2020 йил март 

ойидан бошлаб ўрнатилган қатъий карантин чора тадбирлари сабаб бўлди. 

Салмонеллёз касаллиги билан касалланишнинг камайиши катталар орасида 

сезиларли пасайиш туфайли содир бўлди, бошқа ёш гуруҳларида эса бу 

кузатилмади. 2018-2020 йилларда аҳолида салмонеллёз ҳолатларига 

салмонеллаларнинг 61 та серотипи сабаб боʻлган: 2018 йилда – 33 та, 2019 

йилда – 32 та, 2020 йилда эса 39 та серотип. 2020 йил бутун дунё СOVID-19 

пандемияси юзага келганлиги муносабати билан жорий этилган карантин 

чекловлари сальмонеллёз касаллигининг ҳам эпидемик жараёнига ўз 

таъсирини кўрсатди.Ўрнатилган қатъий карантин тадбирлари муносабати 

билан аҳолининг жуда кўп қисми асосан уйда бўлдилар. Аҳоли санитария-

гигиена қоидаларига қатъий амал қила бошлади. Вахимага берилган аҳоли 

антибиотикларни тартибсиз қабул қила бошладилар, бу бактериологик 

ташхисотга ўз таъсирини кўрсатди, касалланишни рўйхатга олиш камайди, 

натижада 2020 йили Тошкент шаҳрида сальмонеллёз касаллиги билан умумий 

касалланиш ҳолати кескин камайиб 182 нафарни ташкил этди. Шундан 

касалланишнинг 14,8 %ини S. Еnteritidis, 6,04% ини S. Typhimurium, 79,1% ини 

бошқа сальмонеллалар келтириб чиқарган. Салмонеллёз билан касалланишда 

жинс ва ёш бўйича сезиларли фарқлар кузатилмади. 

Хулоса. 2020-йилда пандемия даврида жорий этилган эпидемияга қарши 

чора-тадбирлар Тошкент шаҳрида катталар орасида S. Enteritidis келтириб 

чиқарадиган салмонеллёз билан касалланишнинг камайишига олиб келди. 

